
檄徵兵七萬餘至者半請置三軍以副將李如柏將左張

世爵將右而中軍則統于楊元急趨遼陽至是李將軍始

至軍而惟敬歸自倭稱行長願退平壤迤西以火同江爲

界李將軍策倭多詐天方寒我師利速戰遂置惟敬標營

張鶴鳴方駁問會倭大入朝鮮羽檄徵天下兵應龍因愬

辨願自將五千兵報効　詔可釋回播啟行尋　報罷廵

撫四川都御史王繼光至嚴提勘結遂抗不復出而張時

照等復詣奏　闕下廵撫王繼光乃一意主勦尋得　旨

戒以貪功妄殺

　是歲顒鳥集豫章永寧寺屋上其形如梟人面四目而

　有耳高二尺許燕雀從而譟之其年五月晦至七月中

　酷暑無雨田禾盡枯考之山經云顒鳥見大旱

東閣學士王家屛致仕

